
᭑᭕᭖

ᬭᬫᬦ᭄ᬢ᭄ᬭᬶᬫᬓᬩᬾᬳᬦ᭄᭞ᬢᬦᬵᬦᬫᬫᬗ᭄ᬕᬶᬳᬶᬦ᭄᭞ᬲᬲ᭄ᬯᬾᬦᬾᬭᬶᬗ᭄ᬳᬮᬲ᭄᭞ᬳᬶᬩᬮ᭄ᬬᬦ᭄ᬢᬦ᭄ᬓᬘᬷᬃᬬ᭄ᬬᬦ᭄᭞ᬤᬾᬦᬶᬂᬗᬗ᭄ᬕᭀᬘᬭᬮᬓᬶ᭞ᬤᬤ᭄ᬬᬜᬩᬸᬤᬮ᭄᭟ᬩᬯᬸᬥᬦ᭄ᬤᬦᬾᬲᬫᬶ᭟᭒᭔᭟ᬲᬫᬶᬫᬵᬢᬹᬃᬓᬧᬸᬭᬶᬫᬭᬶᬂᬬᬓ᭄ᬱᬭᬚ᭞ᬲᬶᬗ᭄ᬕᬶᬄ

ᬤᬾᬯᬪᬹᬧᬢᬶ᭞ᬦᬾᬦ᭄ᬢᭂᬦ᭄ᬓᬧᬗ᭄ᬕᬸᬳ᭞ᬖᬃᬯ᭄ᬯᬤᬾᬯᬪᬝᬵᬭ᭞ᬫᬶᬯᬄᬩᬮ᭄ᬬᬦ᭄ᬦᬾᬦᬫ᭄ᬩᬦᬶᬦ᭄᭞ᬲᬵᬫ᭄ᬧᬸᬦ᭄ᬲᬤᬬ᭞ᬯᬸᬲ᭄ᬧᬝᬶᬓ᭄ᬫᬜ᭄ᬮᬓ᭄ᬱᬓᬶᬦ᭄᭟᭒᭕᭟ᬬᬓ᭄ᬱᬧᬢᬶᬤᬹᬃᬕ᭄ᬕᬵᬲ᭄ᬫᬮᬗᬦ᭄ᬤᬶᬓᬬᬂ᭞ᬭᬶᬂᬧᬗᭂᬫ᭄ᬧ᭄ᬯᬦᬶᬂᬧᬸᬭᬶ᭞ᬭᬶᬂᬳᬶᬢᬸᬮᬓᬾ᭠

ᬧᬂ᭞ᬳᬗᬧᬧᬸᬦᬂᬉᬧᬬ᭞ᬢᬦ᭄ᬮᬾᬦ᭄ᬩᬧᬢ᭄ᬯᬄᬦᬾᬚᬦᬶ᭞ᬳᬋᬧᬂᬦᬶᬭ᭞ᬧᬓᬾᬯᭂᬳᬾᬦᬦᬾᬫᬗ᭄ᬓᬶᬦ᭄᭟᭒᭖᭟ᬬᬾᬦ᭄ᬓᬲᬶᬥᬦ᭄ᬳᭀᬮᬶᬄᬕᬃᬭ᭄ᬯᬦ᭄ᬦᬶᬭ᭞ᬫᬶᬯᬄᬳᬶᬩᬮ᭄ᬬᬦ᭄ᬭᬸᬲᬶᬢ᭄᭞ᬦᬶᬓᭂᬮ᭄ᬮᬪᬦ᭄ᬩᬧ᭞ᬲ᭄ᬭᬶᬩᬸᬢᬫ᭄ᬧᬶᬗᬩᬸᬮᬦ᭄᭞ᬫᬗ᭄ᬓᬢ᭄ᬲ

ᬤᬶᬦᬦᬾᬚᬦᬶ᭞ᬳᬶᬢᬸᬮᬓᬾᬧᬂ᭞ᬢᬦ᭄ᬧᬜ᭄ᬚᬂᬢ᭄ᬮᬲ᭄ᬫᬗᬶᬭᬶᬂ᭟᭒᭗᭟ᬯᬸᬲ᭄ᬫᬦᭂᬫ᭄ᬩᬄᬭᬭᬶᬲ᭄ᬫᬧᬫᬶᬢ᭄ᬫᭂᬢ᭄ᬯ᭞ᬳᬯᬦᬶᬂᬕᬕᬦᬕ᭄ᬮᬶᬲ᭄᭞ᬢ᭄ᬥᬸᬦ᭄ᬫᬭᬶᬂᬍᬫᬄ᭞ᬫᬲᬸᬓ᭄ᬓᬤᬾᬱᬤᬾᬰ᭞ᬕᬸᬦᬸᬂᬳᬮᬲ᭄ᬓᬲ᭄ᬮᬓ᭄ᬱᬓᬶᬦ᭄᭞ᬫ᭄ᬯᬂᬧᬗ᭄ᬓᬸᬂᬚᬸᬭᬂ᭞ᬫᬲᬶᬄ

᭑᭕᭗

ᬢ᭄ᬯᬭᬓᬧᬗ᭄ᬕᬶᬄ᭟᭒᭘᭟ᬓᭀᬘᬧ᭄ᬫᬗ᭄ᬓᬶᬦ᭄ᬭᬤᬾᬦ᭄ᬤᬾᬯᬶᬉᬤ᭄ᬬᬵᬢ᭄ᬫᬶᬓ᭞ᬳᬦᬭᬶᬂᬕ᭄ᬯᬦᬶᬂᬉᬓᬶᬃ᭞ᬲᬵᬫ᭄ᬧᬸᬦ᭄ᬓᬮᬶᬄᬤᬶᬦ᭞ᬚᬶᬫ᭄ᬳᬮᬲ᭄ᬓᬭᬶᬦᬶᬤ᭄ᬭ᭞ᬭᬤᬾᬦ᭄ᬤᬾᬯᬶᬭᬭᬶᬲ᭄ᬫᬶᬚᬶᬮ᭄᭞ᬗᬫ᭄ᬩᬶᬮ᭄ᬩᬸᬗ᭄ᬓᬸᬲᬦ᭄᭞ᬧᬶᬗᬗ᭄ᬕᬾᬦᬾᬓᬳᬫ᭄ᬩᬶᬮ᭄᭟᭒᭙᭟

ᬓᬕᬾᬢ᭄ᬳᬤᬲᬦ᭄ᬤᬗᬦ᭄ᬮᬓᬶᬓᬘᬶᬗᬓ᭄᭞ᬚᬮᬾᬃᬩᬚᬸᬮᬦ᭄ᬧᭂᬓᬶᬃ᭞ᬧᬸᬦᬶᬓᬓᬲᬦ᭄ᬤᬂ᭞ᬫᬮᬮᬶᬗ᭄ᬲᬾᬂᬮ᭄ᬯᬶᬃᬮᬦᬂ᭞ᬧ᭄ᬤᬂᬜᬦᬾᬳᬶᬚᬶᬫ᭄ᬘᬸᬮᬶᬕ᭄᭞ᬭᬭᬶᬲ᭄ᬓᬩᬓ᭄ᬢ᭞ᬯᬶᬫ᭄ᬩᬦᬾᬮ᭄ᬯᬶᬃᬮᬮᬓᬶ᭟᭓᭐᭟ᬦᬵᬬᬧᬱ᭄ᬝᬶᬦᬾᬫᬗ᭄ᬓᬶᬦ᭄ᬲᬵᬫ᭄ᬧᬸ᭠

ᬦ᭄ᬓᬳᬕᭂᬫᬂ᭞ᬢᬸᬫᬸᬮᬶᬕ᭄ᬮᬶᬲ᭄ᬫᬫᬃᬕ᭄ᬕᬶ᭞ᬓᬸᬤᬦᬾᬓᬢᬸᬗ᭄ᬕᬂ᭞ᬓᬧ᭄ᬘᬸᬢ᭄ᬓᬕ᭄ᬢᬓᬂ᭞ᬮᬫ᭄ᬧᬳᬾᬭᬳᬶᬦᬯ᭄ᬗᬶ᭞ᬢᬢᬦ᭄ᬭᬃᬬ᭄ᬬᬦᬦ᭄᭞ᬧᬶᬢᬸᬂᬤᬶᬦᬭᬶᬂᬫᬃᬕ᭄ᬕᬶ᭟᭓᭑᭟ᬫᬘᬭᬶᬢᬢᬸᬮᬓᬾᬧᬂᬗ᭄ᬢᬸᬢ᭄ᬲᬂᬥ᭄ᬬᬄ᭞ᬗᭂᬦ᭄ᬤᭀᬲ᭄ᬳᭂᬩᭀᬓ᭄ᬫᬫᬳᬶ᭞ᬭ

ᬭᬶᬲ᭄ᬓᬧᬗ᭄ᬕᬸᬳ᭞ᬤᬤ᭄ᬬᬵᬢᬓᬸᬢ᭄ᬫᬶᬢ᭄ᬯᬶᬬᬂ᭞ᬤᬾᬦᬶᬂᬭᬹᬧᬦᬾᬮᬮᬓᬶ᭞ᬤᬸᬤᬹᬭᬶᬂᬫᬦᬄ᭞ᬫᬲᬶᬗᬶᬤᬦ᭄ᬲᬂᬫ᭠ᬫ᭄ᬭᬶᬄ᭟᭓᭒᭟ᬤᬤᬶᬍᬲᬸᬭᬤᬾᬦ᭄ᬤᬾᬯᬶᬦᬸᬗ᭄ᬕᬂᬓᬸᬤ᭞ᬓᬵᬮᬲᭀᬭᬾᬫᬦᬫ᭄ᬧᬶ᭞ᬫᬭᬃᬬ᭄ᬬᬦ᭄ᬲᭀᬭᬶᬂᬓ᭄ᬭᭀᬬ᭞ᬭᬶᬂᬢ᭄ᬮᭂ

